
Am Famhair Mosach (4)
An sin thàinig an t-earrach agus air feadh gach àite bha flùraichean beaga agus eòin bheaga.  Ach ann an gàrradh an Fhamhaire Mhosaich bha an geamhradh fhathast ann.

  Cha bu toil leis na h-eòin a bhith a’ seinn ann, a chionn ’s nach robh clann ann a-nis agus cha do chuimhnich na blàthan fàs air na craobhan.  Aon turas thog sìthean brèagha a cheann an àirde ach nuair a chunnaic e an sanas air a’ bhalla bha a leithid de thruas aige ris a’ chloinn agus gun do chrùb e sìos air ais don talamh agus thuit e na chadal.

Cha robh duine sam bith air a dhòigh ach an sneachd agus an reothadh.  “Tha an t-earrach air an gàrradh seo a dhìochuimhneachadh am-bliadhna-sa,” dh’èigh iadsan,” agus mar sin fuirichidh sinne an seo fad na bliadhna!”

Chòmhdaich an sneachd am feur le cleòca farsaing geal agus chuir an reothadh dath an airgid air na craobhan gu lèir. 

An dèidh sin thug iad cuireadh don Ghaoth-a-Tuath a thighinn a dh’fhuireach còmhla riutha agus thàinig i.  Fad an latha bhiodh i a’ sèideadh cruaidh air feadh a’ ghàrraidh agus a’ leagail similearan  a’ chaisteil.  “Nach math an spòrs a tha againn an seo,” arsa ise.  ”Feumaidh sinn iarraidh air a’ chloich-mheallain tighinn air chuairt.”
Am Famhaire Mosach  (4)
1. Innis dà rud a bha rim faicinn anns a’ ghàrradh as t-earrach.

2. Sgrìobh sìos na ceithir ràithean ann an òrdugh, a’ tòiseachadh leis an earrach.
3. Carson nach robh na h-eòin a’ seinn anns a’ ghàrradh a-nis?
4. Dè thug air an t-sìthean bheag crùbadh sìos air ais don talamh?

5. Cleachd leabhar-fiosrachaidh agus lorg trì flùraichean a bhios a’ fàs aig àm an earraich ann an Alba.
6. Cò bh’ air an dòigh ann an gàrradh an fhamhaire agus innis carson?

7. Dè an treas rud a thàinig don ghàrradh?

8. Innis dè bu chaomh leatha-se a bhith a’ dèanamh.

9. Dè bhios iad seo a’ dèanamh?

* Dèan dealbh den ghàrradh a-nis.

Dèan dealbh den chaisteal agus den ghàrradh a-nis.
